Sund kommune år 1837 - 2019
Sund vart eigen heradskommune frå 1838 i samsvar med formannskapslovene av 1837. Kommunen ligg i Midthordland sør på øya Sotra , og grensar i sør til Austevoll kommune, i aust til Os og Bergen, og i nord og nordaust til Fjell kommune. På vestsida ligg Nordsjøen og havet.
Sund er eit øydistrikt, der landskapet er prega av fjordar, vågar og viker, sjø og vatn. Området er kupert, med småmyrer innimellom dei tallause bergnakkane.      
Sund kommune ligg på søre del av øya Sotra, vest for Bergen. Kommunen har eit areal på 94,8 km2, og  kystlina er 110 km lang. Sund kommune vart landfast i 1972 då Sotrabrua opna.
Kommunen si grense stammar frå 1886 då Austevoll kommune i sør og Marsteinen Fyr vart skilt frå som eigen kommune. Næraste nabo i vest er Shetland, 180 nautiske mil rett vest.
Korsfjorden som skil Sund og Austevoll kommunar, er meir enn 600 meter djup. Historisk er Korsfjorden den mest nytta innsegling frå sør til Bergen hamn. Lostenesta har difor sterke tradisjonar i området. I dag held Viksøy Losstasjon tradisjonen vidare.
Sund kommune er sett saman av 466 øyar, holmar og skjær. Det høgste punkt i kommune er Førdesveten (284 m.o.h)
I 2020 vart Fjell og Sund kommune slått saman med Øygarden til nye Øygarden kommune. Samanslåing var ein del av ein landsomfattande kommunereform.
Sakarkiv, møtebøker, kopibøker m.m. er deponert til Interkommunalt arkiv i Hordaland. Personregistre siste 10 år er på dokumentsenter på Rong (elevmapper, PPT mapper m.m.)

